
O noso descofiecemen-
to do pasado por veces
condénanos ao erro inter-
pretativo. Iso explica que
moitas veces considere-
mos que unha realidade
presente se xustifica por-
que, ata onde alcanza a
memoria,sempre foi asi.

Esa ignorancia atrevida
é a que ten servido a moi-
ta xente, durante demasia-
do tempo, para defender
os seus prexuizos antiho-
mosexuais, pois € moi doado argu-
mentar que algo se fai non por pro-
pia conviccién,senén seguindo un-
ha inercia tradicional.

Contra este manto de esquece-
mento do que foi unha parte da
Historia europea en xeral e
da galega en particular tenta
loitar Amigos e sodomitas, o
ensaio do investigador e pro-
fesor Carlos Callén que reci-
biu recentemente o Premio
Vicente Risco de Ciencias
Sociais.

Manexando abondosas
fontes documentais e biblio-
gréficas, Callon demostra co-
mo a intolerancia homéfoba
que acabou sendo conside-
rada polo cristianismo como
pecado de sodomia non se
configura como tal ata a
Baixa Idade Media,nun perio-
do de tempo que podemos si-
tuar, grosso modo, entre os sé-
culos XI e XIV.Con anteriori-
dade a este momento, as rela-
ciéns homoeréticas non s6
eran toleradas pola socieda-
de,senén mesmo aceptadas
con normalidade e, polo tanto,

non sufrian das represalias que lo-
go propiciou con safa a Igrexa ca-
tolica.

Para evidenciar que é xusto nos
finais do Medievo cando as pul-
siéns homofébicas se van empre-

gar intereseiramente den-
de o relixioso e politico,
Callén repasa as circuns-
tancias histéricas que con-
firman o trénsito da inexis-
tencia desa problematica
& sta consagracion. E asi,
dasenos cumprida noticia
da primeira unién docu-
mentada entre dous ho-
mes na Ildade Media (a de
Pedro Diaz e Mufio Vandi-
laz no 1061), explicase co-
mo o desprezo homose-
xual serviu como arma politica
contra a nobreza galega enfrontada
a Afonso X e incluso se relata como
a haxiografia de San Paio o transfor-
mou de efebo martir en santo mili-
tar das guerras relixiosas entre cris-
tidns e musulmans.

Na mesma lifia, tamén se revi-
sitan diversos textos da nosa liri-
ca trobadoresca para constatar
que as relacions eréticas homo-
sexuais e lésbicas estaban & orde
do dia e, por mais que fosen pre-
sentadas dende o satirico,amosa-
ban unha visién moito mais in-
dulxente desta vivencia amorosa
que a que establecian os c6digos

legais e relixiosos que por ese
tempo comezaban a tomar for-
ma.

Ameno e ben informado, Ami-
gos e sodomitas € un ensaio de
mais que recomendable lectura
que, en palabras do propio Carlos
Callén,“prende novos farois” para
alumar, dende o histérico, unha
realidade sobre a que pairaban
abondas sombras.

